КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Юӧртан системаяслысь учёт нуӧдан федеральнӧй системаын

тӧдмӧгъяс йӧзӧдӧмсӧ котыртан ӧткымын юалӧм йылысь

да Коми Республикаса канму юӧртан системаяс пасъян

да Коми Республикаса канму юӧртан системаяслысь

реестр нуӧдан пӧрадок вынсьӧдӧм йылысь
“Юӧр, юӧртан технологияяс да юӧр дорйӧм йылысь” Федеральнӧй оланпас, “Федеральнӧй сьӧмкуд да сьӧмкудйысь ӧтдор канму фондъясысь сьӧмкуд сьӧм тшӧт весьтӧ лӧсьӧдӧм да босьтӧм юӧртан системаяслысь учёт нуӧдан федеральнӧй канму юӧртан система йылысь” Россия Федерацияса Веськӧдлан котырлӧн 2012 во лӧддза-номъя тӧлысь 26 лунся 644 №-а шуӧм, “Коми Республикаса канму юӧртан системаяс йылысь” Коми Республикаса Оланпас серти Коми Республикаса Веськӧдлан котыр шуис:
1. Индыны Коми Республикаса Юралысьлысь Администрация Коми Республикаса олӧмӧ пӧртысь власьт органӧн, кодӧс Коми Республика нимсянь уполномочитӧма йӧзӧдны тӧдмӧгъяссӧ федеральнӧй сьӧмкуд да сьӧмкудйысь ӧтдор канму фондъясысь сьӧмкуд сьӧм тшӧт весьтӧ лӧсьӧдӧм да босьтӧм юӧртан системаяслысь учёт нуӧдан федеральнӧй канму юӧртан системаын.

2. Индыны “Юӧр технология шӧрин” Коми Республикаса канму асшӧрлуна учреждение Коми Республикаса канму юӧртан системаяс пасйӧм да Коми Республикаса канму юӧртан системаяслысь реестр нуӧдӧм серти уполномочитӧм организацияӧн.

3. Вынсьӧдны Коми Республикаса канму юӧртан системаяс пасъян да Коми Республикаса канму юӧртан системаяслысь реестр нуӧдан пӧрадок (водзӧ – Пӧрадок) 1 №-а содтӧд серти.

4. “Юӧр технология шӧрин” Коми Республикаса канму асшӧрлуна учреждениелы могмӧдны Коми Республикаса канму юӧртан системаяслысь реестрсӧ “Ӧтуввез” юӧртан да телекоммуникация везйын Коми Республикаса официальнӧй Ӧтуввез-порталын (http://www.rkomi.ru/) Пӧрадокын индӧм форма серти 2019 вося рака тӧлысь 31 лунӧдз кадколастӧ йӧзӧдӧмсӧ.

5. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти.

6. Тайӧ шуӧмсӧ олӧмӧ пӧртӧм бӧрся видзӧдны Администрацияӧн Юрнуӧдысьӧс вежысь – Коми Республикаса Юралысьлӧн Администрацияын Юӧр сетӧмӧн, информатизацияӧн да связьӧн веськӧдланінса начальник Е.В. Морозовлы.
7. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь



          
          Л. Максимова

Сыктывкар

2018 вося ӧшым тӧлысь 24 лун
580 №
ВЫНСЬӦДӦМА
Коми Республикаса Веськӧдлан котырлӧн

2018 во ӧшым тӧлысь 24 лунся 580 №-а шуӧмӧн

(1 №-а содтӧд)
Коми Республикаса канму юӧртан системаяс пасъян

да Коми Республикаса канму юӧртан

системаяслысь реестр нуӧдан
ПӦРАДОК

1. Тайӧ Пӧрадокыс урчитӧ Коми Республикаса канму юӧртан системаяс пасъян да Коми Республикаса канму юӧртан системаяслысь реестр нуӧдан ногсӧ (водзӧ лӧсялӧмӧн – КР КЮС, КР КЮС реестр).

2. Тайӧ Пӧрадокын вӧдитчӧны татшӧм кыввежӧртасъясӧн:

1) уполномочитӧм орган – Коми Республикаса олӧмӧ пӧртысь власьт орган, кодӧс Коми Республика нимсянь уполномочитӧма йӧзӧдны тӧдмӧгъяссӧ федеральнӧй сьӧмкуд да сьӧмкудйысь ӧтдор канму фондъясысь сьӧмкуд сьӧм тшӧт весьтӧ лӧсьӧдӧм да босьтӧм юӧртан системаяслысь учёт нуӧдан федеральнӧй канму юӧртан системаын (водзӧ – юӧртан системалысь учёт нуӧдан система);

2) КР КЮС реестр нуӧдысь оператор – Коми Республикаса канму юӧртан системаяс пасйӧм да Коми Республикаса канму юӧртан системаяслысь реестр нуӧдӧм серти уполномочитӧм организация;

3) функциональнӧй заказчик – Коми Республикаса канму власьт орган, Коми Республикаса канму орган, кодӧс КР КЮС лӧсьӧдӧм йылысь помшуӧмӧн уполномочитӧма дасьтыны КР КЮС дорӧ функциональнӧй корӧмъяс, сӧгласуйтны КР КЮС лӧсьӧдӧм вылӧ техническӧй задание, дасьтыны да вынсьӧдны КР КЮС йылысь положение, примитны КР КЮС уджӧ пыртӧм йылысь помшуӧм, коді пӧртӧ олӧмӧ заказчиккӧд уджъяс котыртӧм серти удж КР КЮС лӧсьӧдӧм да КР КЮС уджӧ пыртӧм серти мероприятиеяс серти;

4) заказчик – КР КЮС лӧсьӧдӧм йылысь помшуӧмӧн уполномочитӧм организация, коді збыльмӧдӧ КР КЮС лӧсьӧдӧм серти мероприятиеяс, кутшӧмъясӧс олӧмӧ пӧртӧны Коми Республикаса республиканскӧй сьӧмкуд сьӧм тшӧт весьтӧ;

5) КР КЮС пасйӧм – КР КЮС реестр нуӧдысь операторлӧн КР КЮС реестрӧ КР КЮС йылысь тӧдмӧгъяс пыртӧм серти удж;

6) КР КЮС йылысь тӧдмӧгъяссӧ актуализируйтӧм – КР КЮС реестрӧ вежсьӧмъяс йылысь тӧдмӧгъяс пыртӧм, кутшӧмъяс артмӧны КР КЮС уджӧдігӧн да сӧвмӧдігӧн, кутшӧмӧс пасйӧма КР КЮС реестрын;

7) КР КЮС пасйӧмсӧ дугӧдӧм – КР КЮС реестрӧ КР КЮС уджӧдӧмысь петкӧдӧм йылысь тӧдмӧгъяс пыртӧм, кутшӧмӧс пасйӧма КР КЮС реестрын;

8) КР КЮС паспорт – пасъян документ, кытчӧ пырӧ КР КЮС йылысь талунъя лунлы лӧсялысь юӧр, кутшӧмлӧн формаыс вынсьӧдсьӧ уполномочитӧм органӧн.

Мукӧд кыввежӧртас да термин, кутшӧмъясӧн вӧдитчӧны тайӧ Пӧрадокын, вӧдитчӧны вежӧртасъясын, кутшӧмъясӧс урчитӧма “Юӧр, юӧртан технологияяс да юӧр дорйӧм йылысь” Федеральнӧй оланпаслӧн 2 статьяӧн, “Коми Республикаса канму юӧртан системаяс йылысь” Коми Республикаса Оланпаслӧн 3 статьяӧн.

3. КР КЮС реестрсӧ лӧсьӧдӧны сы могысь, медым:

1) могмӧдны КР КЮС да налысь характеристика пасйӧмсӧ да учёт нуӧдӧмсӧ;

2) видзӧдны рӧскод да уджъяс мӧдпӧлалӧмсӧ киритӧм да КР КЮС лӧсьӧдӧм, пыртӧм да уджӧдӧм вылӧ сьӧмкудйын ӧтувъя рӧскод бӧрся;

3) сетны гражданалы да юридическӧй кывкутысьяслы КР КЮС йылысь тӧдмӧгъяс.

4. КР КЮС реестрсӧ лӧсьӧдӧны да нуӧдӧны электроннӧя тайӧ Пӧрадок дорӧ содтӧдын индӧм форма серти да йӧзӧдӧны “Ӧтуввез” юӧртан да телекоммуникация везйын Коми Республикаса официальнӧй Ӧтуввез-порталын (http://www.rkomi.ru/) (водзӧ – “Ӧтуввез” вез).

5. КР КЮС реестрӧ пыртӧны юӧртан системаяс, кутшӧмъяс лоӧны КР КЮС-ӧн “Коми Республикаса канму юӧртан системаяс йылысь” Коми Республикаса Оланпас серти.

6. КР КЮС пасйӧм йылысь заявкаяссӧ КР КЮС реестр нуӧдысь операторлы сетӧ функциональнӧй заказчик.

7. КР КЮС йылысь тӧдмӧгъяссӧ актуализируйтӧм да КР КЮС пасйӧмсӧ дугӧдӧм йылысь заявкаяссӧ КР КЮС реестр нуӧдысь операторлы сетӧ КР КЮС уджӧ пыртӧм йылысь помшуӧмын индӧм Коми Республикаса канму власьт орган, Коми Республикаса канму орган, коді пӧртӧ олӧмӧ КР КЮС уджӧдӧм серти уджсӧ.

8. Пасйӧм йылысь, актуализируйтӧм йылысь, пасйӧмсӧ дугӧдӧм йылысь заявкаяссӧ, а сідзжӧ на дорӧ содтӧм документъяссӧ (сы лыдын КР КЮС паспортсӧ) ыстӧны Коми Республикаса олӧмӧ пӧртысь власьт органлӧн инӧда актӧн вынсьӧдӧм форма, лыддьӧг серти, пӧрадокын да кадколастъясӧ КР КЮС реестр нуӧдысь операторлы, коді кывкутӧ юӧра йӧзкотыр сӧвмӧдӧм да Коми Республикаын электроннӧй веськӧдлан котыр лӧсьӧдӧм серти уджсӧ быдсӧн координируйтӧм бӧрся Коми Республикаса Веськӧдлан котырлӧн 2010 во ӧшым тӧлысь 30 лунся 609-р №-а тшӧктӧм серти.

9. КР КЮС реестр нуӧдысь оператор тайӧ Пӧрадоклӧн 8 пунктын индӧм заявка босьтан лунсянь 5 уджалан лунысь оз сёрджык кадколастӧ пыртӧ лӧсялана тӧдмӧгъяссӧ КР КЮС реестрӧ да ыстӧ уполномочитӧм органӧ КР КЮС-лысь дасьтӧм (актуализируйтӧм) паспортсӧ юӧртан системаяслысь учёт нуӧдан системаын КР КЮС йылысь лӧсялана тӧдмӧгъяс йӧзӧдӧм могысь.
10. КР КЮС реестрӧ пырысь тӧдмӧгъясӧн вӧдитчыны позянлунсӧ могмӧдӧны:

1) “Ӧтуввез” везйын Коми Республикаса официальнӧй Ӧтуввез-порталын юӧрсӧ йӧзӧдӧмӧн;

2) Коми Республикаса канму власьт органъяслӧн запросъяс серти юӧр сетӧмӧн.

11. КР КЮС реестрӧ пырысь тӧдмӧгъяссӧ КР КЮС реестр нуӧдысь оператор сетӧ Коми Республикаса канму власьт органлӧн запрос подув вылын сійӧс босьтан лунсянь 10 уджалан лун чӧжӧн.

12. КР КЮС реестр нуӧдысь оператор актуализируйтӧ “Ӧтуввез” везйын Коми Республикаса официальнӧй Ӧтуввез-порталын КР КЮС реестрсӧ КР КЮС реестрӧ вежсьӧмъяс пыртан лунсянь 5 уджалан лунысь оз сёрджык кадколастӧ.

Коми Республикаса Веськӧдлан котырлӧн

2018 во ӧшым тӧлысь 24 лунся 580 №-а шуӧм дорӧ

2 №-а СОДТӦД
Коми Республикаса Веськӧдлан котырлысь

вынтӧмӧн лыддян ӧткымын шуӧм
ЛЫДДЬӦГ
1. “Коми Республикаса канму юӧртан системаяс пасйӧм йылысь положение вынсьӧдӧм йылысь” Коми Республикаса Веськӧдлан котырлӧн 2011 во ода-кора тӧлысь 27 лунся 231 №-а шуӧм.

2. “Коми Республикаса канму юӧртан системаяс пасйӧм йылысь положение вынсьӧдӧм йылысь” Коми Республикаса Веськӧдлан котырлӧн 2011 во ода-кора тӧлысь 27 лунся 231 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во косму тӧлысь 12 лунся 112 №-а шуӧм.

3. “Вежсьӧмъяс пыртӧм да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь” Коми Республикаса Веськӧдлан котырлӧн 2015 во ода-кора тӧлысь 22 лунся 231 №-а шуӧм дорӧ 1 №-а содтӧдса 3 пункт.

4. “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь” Коми Республикаса Веськӧдлан котырлӧн 2017 во рака тӧлысь 6 лунся 160 №-а шуӧм дорӧ 1 №-а содтӧдса 2 пункт.
